
Annotatsiya: Ushbu tadqiqotda O‘zbekiston hududlarida demografik jarayonlarning dinamikasi tahlil qilingan. Asosiy 
e’tibor aholi sonining o‘sishi, tug‘ilish va o‘lim ko‘rsatkichlari, ichki va tashqi migratsiya, hamda aholining yosh-tarkibiy 
o‘zgarishlariga qaratilgan. Tadqiqotda 2010–2024-yillar davomida to‘plangan rasmiy statistik ma’lumotlar asosida 
demografik o‘zgarishlarning tendensiyalari o‘rganildi. Statistik tadqiqotlar jarayonida hududlar o‘rtasidagi farqlar, 
demografik bosim va ishchi kuchining hajmi ham ko‘rib chiqildi. Ushbu tahlillar natijasida xulosa va takliflar qilingan.

Kalit soʻzlar: demografik jarayonlar, aholi soni, tug‘ilish, o‘lim, migratsiya, demografiya, hududiy tahlil, O‘zbekiston, aholi 
tarkibi, demografik dinamika, ichki migratsiya, tashqi migratsiya, hududlar.

Abstract: This study analyzes the dynamics of demographic processes in the regions of Uzbekistan. The main focus is 
on population growth, birth and death rates, internal and external migration, as well as changes in the age structure of 
the population. Based on official statistical data collected from 2010 to 2024, the trends of demographic changes were 
examined. During the statistical analysis, regional differences, demographic pressure, and the size of the labor force were 
also considered. Based on the results of this analysis, conclusions were drawn and recommendations were proposed.

Key words: Demographic processes, population size, birth rate, death rate, migration, demography, regional analysis, 
Uzbekistan, population composition, demographic dynamics, internal migration, external migration, regions.

Аннотация: В данном исследовании проанализирована динамика демографических процессов в регионах 
Узбекистана. Основное внимание уделено росту численности населения, показателям рождаемости и смертности, 
внутренней и внешней миграции, а также изменениям возрастной структуры населения. На основе официальных 
статистических данных, собранных в период с 2010 по 2024 годы, были изучены тенденции демографических 
изменений. В процессе статистического анализа рассмотрены различия между регионами, демографическое 
давление и объем рабочей силы. По результатам данного анализа были сделаны выводы и предложены 
рекомендации.

Ключевые слова: Демографические процессы, численность населения, рождаемость, смертность, миграция, 
демография, региональный анализ, Узбекистан, состав населения, демографическая динамика, внутренняя 
миграция, внешняя миграция, регионы.

K I R I S H
O‘zbekiston Respublikasi hududlarida demografik jarayonlarning dinamikasi tahlili juda dolzarb ahamiyatga 

ega. Hududlardagi demografik o‘zgarishlar, aholi soni, tug‘ilish va o‘lim ko‘rsatkichlari, migratsiya jarayonlari 

iqtisodiy va ijtimoiy rivojlanishga muhim ta’sir ko‘rsatadi. Shu bilan birga, bu jarayonlar o‘zgarishlariga olib 
kelishi mumkin bo‘lgan ijtimoiy-iqtisodiy muammolarni oldini olish va ularga yo‘nalish berish zaruriyati mavjud.

Migratsiya, yosh tarkibi, ishchi kuchining taqsimoti va hududlarning demografik bosimi kabi omillar 
mamlakatning iqtisodiy rivojlanish strategiyalarini belgilashda muhim ahamiyat kasb etadi. Xususan, ichki 
migratsiyaning o‘ziga xos dinamikasi, bir hududdan ikkinchisiga aholi ko‘chishi bilan bog‘liq ijtimoiy va iqtisodiy 
keskin o‘zgarishlarning yuzaga kelishiga sabab bo‘lishi mumkin.

Bundan tashqari, demografik jarayonlarning dinamikasi aholi sonining o‘sishi va yashash sharoitiga bevosita 
ta’sir ko‘rsatadi, bu esa ijtimoiy xizmatlar, ta’lim, salomatlik va ish bilan ta’minlash sohalarini rivojlantirish uchun 
muhim omil hisoblanadi. Ushbu tadqiqotning dolzarbligi, demografik jarayonlarning tadqiqi orqali hududiy 
rivojlanishga doir samarali siyosatlar ishlab chiqish uchun asos yaratadi.

M A V Z U G A  O I D  A D A B I Y O T L A R  S H A R H I
Demografik jarayonlarni hududlar miqyosida o‘rganish mavzusi jahon iqtisodiy-demografik tadqiqotlarida 

muhim o‘rin tutadi. Bu yo‘nalishda turli mamlakatlar misolida ko‘plab ilmiy ishlar, tahlillar va statistik modellar 
yaratilgan. Ayniqsa, migratsion jarayonlarning hududiy rivojlanish, mehnat bozori, ishsizlik, demografik dinamika 
va ijtimoiy infratuzilmaga ta’sirini o‘rganish bo‘yicha xalqaro amaliyotda nazariy va empirik tadqiqotlar keng 
tarqalgan.

Dennis A. Ager (UK) – YuNESKO va UNFPA bilan hamkorlikda O‘zbekiston demografiyasi, til siyosati va 
aholining ijtimoiy o‘zgarishi borasida tahlillar qilgan[1].

Nathaniel Z Counts, Noemi Kreif, Timothy B Creedon, David E Bloom – Aholi o‘sishi va rivojlanayotgan 
mamlakatlardagi iqtisodiy ta’sirlar tahlilida O‘zbekistonni o‘rgangan va statistik modellashtirish usullarini 
qo‘llagan[2].

Gentile, Michael – MDH mamlakatlari, xususan O‘zbekiston bo‘yicha aholi tarkibi, migratsiya va yoshlar 
muammolarini tahlil qilgan[3].

Tolametova Z. A.  – O‘zbekistonda aholining tabiiy va mexanik harakati, demografik bosqichlar va 
urbanizatsiya jarayonlari bo‘yicha ilmiy ishlar yozgan[4].

J. Sharipov, A. Xalbekov [5] kabi iqtisodchilar O‘zbekistondagi mehnat migratsiyasi, uning valyuta tushumlari 
va ichki bozorga ta’sirini o‘rgangan.

Dolbik-Vorobey T.A., Vorobeva O.D. [6], Borisov V.A. [7], Abdurahmonov Q.X. [8,9], Xamitova M.S. [10] 
migratsiya, migratsion jarayonlarni iqtisodiyotga ta’sirini nazariy jihatdan o‘rganishgan.

Tadqiqot metodologiyasi
Ilmiy maqolani tayyorlashda bir nechta tadqiqot metodologiyalari va usullaridan foydalanilgan. Xususan, 

ilmiy abstraksiya, ekspert baholash, induksiya va deduksiya, ijtimoiy-iqtisodiy hodisalarni tizimli tahlil qilish, 
iqtisodiy-statistik tahlil, qiyosiy tahlil, ko‘p variantlilik asosida prognoz usullar keng qo‘llanilgan

T A H L I L  V A  N A T I J A L A R
Demografiya – aholining soni, tarkibi, joylashishi va tabiiy harakati (tug‘ilish, o‘lim, nikoh, ajralish va 

migratsiya)ni o‘rganuvchi fan sifatida ijtimoiy-iqtisodiy siyosatni shakllantirishda muhim o‘rin tutadi. O‘zbekiston 
Respublikasida oxirgi yillarda aholi sonining barqaror o‘sishi kuzatilmoqda. Mamlakat hududlarini iqtisodiy 
rivojlanishida demografik jarayonlarning dinamikasi, unga ta’sir etuvchi omillar va tendensiyalarni o‘rganish 
hozirgi kunning dolzarb masalalaridan biri bo‘lib hisoblanadi.

Aholining demografik jarayonlari ko‘p qirraliligi, ya’ni aholining tabiiy va mexanik o‘zgarishi natijasida hududlar 
iqtisodiyotiga ta’sirini o‘rganish lozim Bugungi kunga kelib, migratsiya ta’rifiga ikkita yondashuv mavjud bo‘lib, 
birinchidan: doimiy yashashi, maqsadi va davomiyligidan qat’iy nazar, aholining hududiy harakatchanligining har 
qanday shakli nazarda tutiladi. Ikkinchidan: yashash joyini ma’lum bir hududdan ikkinchi hududga o‘zgartirishi 
tushuniladi. Bizga ma’lumki migratsion jarayonlarni ikki qismga ajratib olishimiz zarur. Birinchisi: bir hududdan 
ikkinchi hududga doimiy yashash uchun ko‘chib o‘tish orqali amalga oshisa. Ikkinchidan: vaqtincha yashash 
uchun ko‘chib boradi. Ya’ni, asosan ishlash maqsadida vaqtincha ko‘chib boradi.

Demografik jarayonlarni asosan ikki guruhga bo‘lishimiz mumkin. Birinchisi aholining tabiiy o‘zgarishi 
bo‘lsa, ikkinchisi esa, mexanik o‘zgarish hisoblanadi. Mexanik o‘zgarishni o‘zi tashqi va ichki migratsiyalarga 
bo‘linadi. Tashqi migratsiyada bir mamlakatdan boshqa mamlakatga doimiy yoki vaqtincha ko‘chib borishi 
hisoblanadi. Ichki migratsiyada esa, mamlakatning ichida hududlar bo‘yicha doimiy va vaqtincha ko‘chishlar 
amalga oshiriladi. Bizning fikrimizcha tashqi va ichki migratsiyada asosan mehnatga qobiliyatli yoshdagi 
mehnatga qobiliyatli aholi qatlami qatnashadi. Shundan kelib chiqib migratsion jarayonlar xam demografik 
holatga ham iqtisodiy jarayonlarga o‘z ta’sirini o‘tkazadi (1-rasm).

1-rasm. O‘zbekiston Respublikasining tabiiy o‘zgarish ko‘rsatkichlari dinamikasi, promilleda[11].

Mamlakatimizda oxirgi yillarda tabiiy o‘zgarish jarayonlarni statistik tahlil qiladigan bo‘lsak, 2010 yilda 
tug‘ilish 22, vafot etish 4,8, tabiiy o‘zgarish 17,2 promellini tashkil etgan bo‘lsa, 2024 yilda ushbu ko‘rsatkichlar 
mos ravishda 24,9, 4,7 va 20,2 promellini tashkil etgan[11] (2-rasm).

 
2-rasm. O‘zbekiston Respublikasining migratsiya ko‘rsatkichlari va umumiy uzgarishi dinamikasi, promellida[11].

Mamlakatimizda 2010-yilda ko‘chib kelish 4,9, ko‘chib ketish 6,4 va mexanik o‘zgarish -1,5 promellini tashkil 
etgan. Ushbu ko‘rsatkich 2024-yilda mos ravishda 6,5, 6,7 va -0,2 promellini tashkil qilgan. Bundan ko‘rinib 
turibdiki mamlakatimizga ko‘chib keluvchilar soni oshib borayotganligini ko‘rsatmoqda. Umumiy o‘zgarish 
koeffitsienti 2010-yilda 15,7 promellini tashkil qilgan bo‘lsa, 2024-yilda 20,0 promellini tashkil qilib, 2024-yil 
2010-yilga nisbatan 5,3 promelliga oshgan.

1-jadval. O‘zbekiston Respublikasi 2010-2024-yillar bo‘yicha o‘rtacha demografik ko‘rsatkichlar, promilleda[11].

t/r

Ko‘rsatkichlar

Hududlar

Tabiiy o‘zgarish Mexanik o‘zgarish
Umumiy 
o‘zgarish Tug‘i-

lish
Vafot 
etish 

Tabiiy 
o‘zgarish 

Ko‘chib 
kelish 

Ko‘chib 
ketish 

Mexanik 
o‘zgarish

1 O‘zbekiston Respublikasi 23,6 4,8 18,8 5,3 6,1 -0,8 18,0

2 Qoraqalpog‘iston 
Respublikasi 21,9 4,7 17,2 6,1 10 -3,9 13,3

3 Andijon viloyati 24,2 5,1 19,1 2,1 2,7 -0,6 18,5

4 Buxoro viloyati 21,4 4,5 16,9 3,3 5 -1,7 15,2

5 Jizzax viloyati 25,1 4,2 20,9 6,4 7,7 -1,3 19,6

6 Qashqadaryo viloyati 26,3 4,2 22,1 3,6 4,9 -1,3 20,8

7 Navoiy viloyati 22,8 4,5 18,3 11,9 14,4 -2,5 15,8

8 Namangan viloyati 24,7 4,7 20 1,5 2 -0,5 19,5

9 Samarqand viloyati 25,3 4,5 20,8 2,9 4,2 -1,3 19,5

10 Surxondaryo viloyati 27,1 4,4 22,7 4,6 5,7 -1,1 21,6

11 Sirdaryo viloyati 23,4 4,8 18,6 9,1 10,2 -1,1 17,5

12 Toshkent viloyati 21,6 5,7 15,9 7,8 9,9 -2,1 13,8

13 Farg‘ona  viloyati 23,2 4,8 18,4 3,4 3,9 -0,5 17,9

14 Xorazm viloyati 22,5 4,6 17,9 4 4,8 -0,8 17,1

15 Toshkent shahri 19,6 6,6 13 16,9 11,5 5,4 18,4

2010-2024 yillarda O‘zbekiston Respublikasida o‘rtacha tug‘ilish koeffitsienti 23,6 promilleni tashkil qilgan. 
Hududlar bo‘yicha eng yuqori Surxondaryo (27,1), Samarqand (25,3), Jizzax (25,1), Namangan (24,7), Andijon 
(24,2) viloyatlariga to‘g‘ri kelgan. Tabiiy o‘zgarish esa o‘rganilayotgan davrda eng yuqori hududlarga Surxondaryo 
(22,7), Qashqadaryo (22,1), Jizzax (20,9), Samarqand (20,8) viloyatlarga to‘g‘ri kelgan. Mexanik o‘zgarish esa 
barcha hududlarda kamayganini ko‘rishimiz mumkin. Toshkent shahrida ushbu ko‘rsatkich oshgan bo‘lib, u 5,4 
pomellini tashkil qilgan(1-javdal).

X U L O S A  V A  T A K L I F L A R
Mamlakatimizda demografik jarayonlar respublika hududlari bo‘yicha turlicha yo‘nalishlarda namoyon 

bo‘lmoqda. Toshkent shahri va Toshkent viloyatida urbanizatsiya jarayonlari tufayli aholi zichligi va tabiiy o‘sishi 
yuqori. Migratsiya hisobiga aholi soni yil sayin ortib bormaoqda. Samarqand, Farg‘ona, Andijon viloyatlarida 
esa, tug‘ilish darajasi yuqori bo‘lib, aholi zich joylashgan. Qoraqalpog‘iston Respublikasi, Navoiy, Surxondaryo 
viloyatlarida aholi soni boshqa hududlarga nisbatan kam. Tabiiy o‘sish past, lekin mehnat migratsiyasi ko‘proq 
qayd etilmoqda.

O‘zbekistonda urbanizatsiya jarayoni jadal sur’atlarda kechmoqda. Qishloq aholisi shaharlarga ko‘chib, 
ish va ta’lim imkoniyatlari izlamoqda. Bu esa shaharlarda aholi zichligini oshirib, ijtimoiy infratuzilmaga bosim 
keltirmoqda. Toshkent shahri va viloyat markazlari asosiy migratsiya markazlariga aylangan.

Oxirgi yillarda mehnat migratsiyasi, xususan Rossiya, Qozog‘iston, Janubiy Koreya va Turkiyaga yo‘nalgan. 
Buning natijasida respublikada mehnatga layoqatli aholining ma’lum qismi vaqtincha chet elda faoliyat 
yuritmoqda. Bundan tashqari, migratsiya natijasida respublikaga valyutaning kirib kelishi ham kuzatilmoqda.

O‘zbekistonda demografik jarayonlar o‘zining faol dinamikasi bilan ajralib turadi. Hududlar kesimidagi 
farqlar mamlakatda ijtimoiy va iqtisodiy siyosat yuritishda moslashuvchan yondashuvni talab qiladi. Kelgusidagi 
barqaror rivojlanish uchun demografik resurslarni to‘g‘ri boshqarish, aholi tarkibi, o‘sish sur’ati va migratsiya 
jarayonlarini ilmiy asoslangan holda tahlil etish zarur deb hisoblaymiz.

